
Daripada Ibn Abbas R.Anhuma, Rasulullah SAW bersabda:

Maksudnya: “Rebutlah lima peluang sebelum datangnya lima: Hidupmu
sebelum matimu, sihatmu sebelum sakitmu, waktu lapangmu sebelum
sibukmu, mudamu sebelum tuamu, dan kayamu sebelum fakirmu.”

Riwayat al-Hakim dalam al-Mustadrak {4/306) dan al-Baihagi

datam Syu'ab al-iman {7/263). Hadis ini teiah disahihkan cleh
al-Hakim dan telah dipersetujui oleh al-Zahabi.

Antaranya:

I.

Imam al-Ghazali berkata: Setiap yang hilang dapat dikembalikan kecuali
waktu. Apabila waktu telah hilang, ianya tidak akan kembali lagi. Oleh sebab
itu, waktu adalah milik manusia yang paling berharga nilainya. orang yang
berfikir sihat tentu menyambut kedatangan waktu selama hari-hari hidupnya
dengan keghairahan seperti orang kikir menyambut kedatangan harta
berlimpah-limpah, ia tidak akan membuang-buang hartanya walaupun sedikit,
apatah lagi banyak, dan akan senang menerima apa saja dan mengumpulnya
baik-baik, sekalipun yang diterimanya itu amat sedikit.

Pada saat salah seorang di antara kita teringat kepada hidupnya, kemudian
menoleh kebelakang sejenak mengingati kembali awal perjalanan hidupnya

di dunia ini, lalu menghitung-hitung apa saja yang pernah dialaminya hari
demti hari dan tahun demi tahun, tentu ia tidak akan lama berfikir, Sebab awal
perjalanan hidup yang diketahuinya hanyalah sesuatu yang samar kemudian
disusuli oleh pergantian tahun-tahun panjang yang mendatang, berturut-turut.
Semuanya itu dirasakan seolah-olah hanya sehari, penuh dengan pelbagai
macam kejadian yang datang menyusul.

Itulah kiranya yang dapat dirasakan oleh manusia dalam hidupnya di
dunia ini, dan mungkin seperti itu pula apa yang akan dirasakannya pada
saat menghadapi perhitungan di hari kiamat kelak. laitu sebagaimana yang
digambarkan oleh Allah SWT di dalam firman-Nya:

Maksudnya: Dan (ingatlah) masa Tuhan himpunkan mereka (pada hari
kiamat kelak), dengan keadaan mereka merasai seolah-olah mereka tidak
tinggal di dunia melainkan sekadar satu saat sahaja dari siang hari. Mereka
akan berkenalan sesama sendiri. Sesunggubmya rugilah orang-orang yang
telah mendustakan hari menemui Allah untuk menerima balasan, dan yang
tidak mendapat petunjuk (ke jalan mencari uniung semasa hidup di dunia).

(Surah Yunus: 45)

Perasaan yang dilukiskan oleh ayat-ayat suci tersebut, termasuk pengertian
yang ada di dalamnya, merupakan tamparan bagi orang-orang yang
mengkhayalkan hidup abadi di muka bumi dan bergantung nasib sepenuhnya

kepada hal-hal yang tidak kekal.

Perasaan yang dilukiskan oleh Allah SWT itu memang benar bila hari-hari
hidupnya di dunia ini dibandingkan dengan hari-hari hidup di akhirat. Tetapi
perasaan seperti itu akan dianggap tidak benar dan menyesatkan oleh orang-
orang yang menghabiskan waktunya selama hidup untuk mundar mandir, dan
tidak pula merasakan apa-apa melainkan keletthan dan beristirehat, sekalipun
begitu meteka itu sebenamya melalaikan hari-hari hidupnya di dunia dan
hari depannya di akhirat. Mereka terus menerus hidup berkeliaran di muka
bumi tanpa manfaat hingga saat dua kelopak matanya tertutup menghadapi
kegelapan maut. Saat itulah ia baru sedar dan terperanjat, tetapi apalah ertinya,
1anya sudah terlambat.

10.

11.

Manusia hidup di dunia memang betul-betul aneh. Mereka lupa padahal takdir
Ilahi sentiasa menyertai mereka, mereka leka, sedangkan setiap perbuatan
yang dilakukan, walaupun kecil, ianya tidak akan lepas dari perhitungan Ilahi.

Muslim yang sejati sangat menghargai waktu, sebab waktu adalah umurnya
sendiri. Jika membiarkan waktu terbuang atau membiarkan waktunya itu di
rampas oleh kesibukan yang kosong, bermakna ia membunuh diri.

Manusia hakikatnya berjalan cepat-cepat kepada jalan Allah, setiap putaran
falak yang melahirkan hari baru tidak lain hanyalah tahap perjalanan yang tiada
henti-hentinya. Tidaklah masuk akal apabila setiap orang perlu menyedari
kenyataan tersebut lalu menempatkan di hadapan mata sendiri agar dapat
dilihat dengan jelas apa yang telah berlalu dan apa yang akan dihadapi? Adakah
suatu penipuan terhadap diri sendiri jika orang merasa dirinya tetap berhenti
sedangkan waktu berjalan terus, sama dengan penglihatan yang menipu, iaitu
di kala orang sedang duduk di dalam kereta api, ia melihat keluar semuanya
tampak lari cepat sedangkan ia sendiri merasa tidak bergerak, kenyataan yang
benar ialah bahawa waktu terus berjalan membawa manusia kepada hari
depan yang akan dialaminya.

Dr. Yusuf al-Qaradhawi dalam bukunya Nilai dan Harga Waktu berkata:
Menurut hakikat, sebenarnya ‘kebodohan’ dalam hal memanfaatkan
dan mentadbir masa paling berbahaya berbanding ‘kebodohan® dalam
membelanjakan atan menggunakan wang dan harta.

Sesungguhnya orang yang membazir dan membuang masa lebih banyak
diterpakan hukum ‘hgjr’ terhadap mereka berbanding dikenakan terhadap
orang-orang yang melakukan pembaziran harta mereka. Ini kerana wang dan
harta yang hilang dapat dicari ganti, sedangkan masa yang hilang tidak dapat
diganti.

Antara ungkapan yang sudah tidak asing lagi kerana sering disebut dan
dipergunakan, bahkan terlalu menjadi istilah dalam perhimpunan dan
pertemuan ialah ungkapan “membuang masa” atau “mengisi masa lapang”.
Lantas anda akan menyaksikan mereka yang membazir dan membuang masa
duduk berjam-jam di siang dan malam hari di hadapan meja dadu, atau papan
catur, permainan kad dan lain-lain, untuk melakukan perkara yang dibolehkan
agama atau perkara yang memang diharamkan, tanpa menjadi perhatian
mereka (halal atau haram hal tersebut). Mereka leka dan lalai mengingati Allah
SWT, daripada menunaikan solat, daripada melakukan tugas keagamaan dan
tugas keduniaan.

Sekiranya anda bertanya mereka mengenai apa yang mereka lakukan tersebut
dan kerugian yang timbul di sebaliknya, mereka dengan terus terang berkata:
‘Kamihanyamengisi masa terbuang’, ‘membuang stress’ dan lain-lain. Mereka
tidak sedar bahawa sebenarnya mereka membunuh dan memusnahkan masa.

I3. Sesiapa yang membunuh masa bererti membunuh dirinya sendiri. Hal ini
dianggap satu ‘jenayah bunuh diri’ yang berlangsung secara perlahan-lahan
yang dilakukan secara bebas dan terbuka. Tidak pernah dilakukan hukuman
ke atas orang-orang yang melakukan jenayah ini. Memang bagaimana
hendak dilakukan hukuman terhadap jenayah seperti ini kerana orang
yang melakukannya tidak menyedari jenayah tersebut, dia tidak tahu pula
mengenai kesan dan bahayanya (baik dalam jangka pendek mahupun jangka
masa panjang sama ada terhadap dirinya atau pun terhadap ahli keluarga,
masyarakat dan umat),

% Hassan al-Basri berkata: “Wahai anak Adam, anda sebenarnya hanya
merupakan himpunan dari hari-hari di mana jika bertalu satu hari
daripadanya, sebahagian daripada anda akan turut pergi.”

% Pujangga berkata: Kehidupan adalah mata rantai masalah. Kita akan
melalui rangkaian masalah itu dengan sedar atau tidak menyedarinya.
Namun yang paling menjadi persoalan adalah cara kita memandang
sesuatu masalah. Dengan cara pandang yang salah, masalah menjadi
lebih berat dan lebih besar dari ukuran sebenarmya.

Shilah bin Usyaim ikut berperang bersama Qutaibah di Khurasan. Dia adalah
seorang yang selalu dalam keadaan sembahyang, beribadah dan menangis sejak
Isyak hinggalah ke Subuh hari. Qutaibah bin Muslim RA berkata kepadanya:
“Segala puji bagi Allah yang telah menjadikan di antara tenteraku imi orang yang
sepertimu, wahai Shilah.”

Apabila Shilah hendak melaksanakan solat malam, dia akan mengambil
pakaiannya yang berharga seribu dinar dan mewangikannya, seraya berkata:
“Ya Allah, sesungguhnya Engkau Zat yang Maha Indah dan Engkau menyukai
keindahan, sesungguhnya aku memakainya hanya kerana-Mu semata.” Maka dia
pun memakainya di waktu malam dan apabila siang tiba, dia akan melepaskannya
kerana Allah itu Maha Indah dan menyukai keindahan.

Setelah para tentera semuanya tidur, dia pun keluar daripada kumpulan itu
lalu masuk ke dalam hutan dan melakukan solat serta menang, ketika dia berada
pada barisan hadapan dekat dengan negeri Kabul yang telah kita sia-siakan, tatkala
kita mensia-siakan kalimah. (Alhamdulillah kini Kabul telah dikuasai oleh kaum
Muslimin, namun para mujahid perlu merapatkan barisannya dan bersatu di atas
manhaj yang benar jauh dari penyimpangan agar kemenangan menjadi sempurna).
Seorang penyair berkata:

Demi jiwaku, demi bumi itu, betapa indahnya persatuan,

betapa indahnya barisan yang rapat dan tempat ternak.

Lalu Shilah pun beranjak melaksanakan solat, tiba-tiba datanglah seekor singa
lalu menghampirinya, akan tetapi dia terus melaksanakan solatnya. Dia sama
sekali tidak berubah, tidak berganjak dan tidak juga merasa terganggu.

Setelah dia menyelesaikan dua rakaat, dia menoleh ke singa tersebut dan
seraya berkata kepada singa tersebut: “Hai singa, kalau kamu memang disuruh
untuk membunuh dan memakan saya, maka bunuh dan makanlah saya, kerana
saya tidak mempunyal senjata apa-apa selain daripada perlindungan Allah. Tetapi
sekiranya kamu tidak diperintahkan untuk membunuh dan memakan saya, maka
jauhilah dan biarkan saya meneruskan solat.” Maka singa ttupun tersipu-sipu dan
menggerak-gerakkan ekornya lalu pergi, seolah-olah singa itu seperti anak anjing
sahaja.




